
Ṱhama na Takalani vho takalesa.

Ndi ḓuvha ḽavho ḽo khetheaho.

Mme avho vha ḓo vha rengela mini?

Mma vha fha malwelavanḓa mabogisi mavhili.

Takalani a vula bogisi.

Aaa! Ndi tshilidzo tsha muzika.

Ṱhama a takalesa nga murahu ha u vula 
bogisi ḽawe.

Takalani a sedza Ṱhama o mangala.

“Sedzani hafha!” Ṱhama a sumbedza Takalani 
bola.

Takalani ha koni u lidza tshilidzo tsha muzika.

A thoma u lilela bola ya Ṱhama.

Ṱhama a hana u mu fha bola yawe.

Nae u funa bola yawe ntswa.

U a kona u lidza tshilidzo tsha muzika.

Ṱhama a vhea fhasi bola nahone a lidza 
tshilidzo tsha muzika.

Takalani a dzhia tshilidzo tsha muzika kha 
Ṱhama.

A vhudzedza fhedzi ha bva muya fhedzi. 

Tshilidzo tsha ita mubvumo u sa takadziho.

Takalani a tshi vhudzedza lunzhilunzhi.

Fhedzi nazwino ha bva muya.

Takalani a edzisela Ṱhama.

Naho zwo ralo o vha a sa khou kona. 

Tshilidzo tsho vunḓea?

Takalani o vha o hanganea.

Ṱhama a lidza tshilidzo tsha muzika nahone 
tsha lila.

Eyaaa! A tsho ngo vunḓea.

Takalani u khou ṱoḓa u guda u lidza tshilidzo.

A ṱalela Ṱhama a tshi khou lidza tshilidzo 
tshawe.

Ṱhama a ṱalela Takalani musi a tshi khou 
guda.

Takalani a lidza tshilidzo hafhu.

Yoo! Nazwino hu khou bva muya.

Hai! Nazwino Takalani ha koni u lidza.

Muhumbulo wavhuḓi wa mu ḓela.

Takalani a hadzima Ṱhama tshilidzo tshawe 
tsha muzika.

A mu ṱalela musi a tshi khou lidza.

Ṱhama a lidza zwavhuḓi tshilidzo.

Nga murahu! Takalani a guda u lidza tshilidzo 
tsha muzika.

Takalani a guda u lidza.

A tshi lidza vhusiku na masiari.

Takalani a ṱungufhadzaho! U ḓo vhuya a 
kona?

A balelwa u lidza tshilidzo tshawe tsha muzika.

Takalani a lila tshililo tshi vhaisaho mbilu.

Ṱhama a mu khuthadza.

A mu fha bola.

A hana u i dzhia.

O lingedzesa u guda u lidza tshilidzo.

A vula bogisi ḽa tshifhiwa.

A vhona kubammbiri ngomu ha bogisi.

Ndi kubammbiri kwa mini?

Ndi kubammbiri ku re na ndaela dza u lidza 
tshilidzo.



14

Takalani a lidza a tshi khou edzisela zwi re kha 
kubammbiri.

Tshilidzo tsha muzika tshi tshi khou lila 
zwavhuḓi.

Ṱhama a ṱalela Takalani o akhamala.

Tshilidzo tsha Takalani tshi khou lila nga nḓila i 
takadzaho.

Takalani u khou thoma u funa tshilidzo tshawe 
tsha muzika.

Vhonani! Takalani u khou lidza tshilidzo.

Ṱhama na Takalani vha lidza tshilidzo vhe 
vhoṱhe. Muṅwe na muṅwe u khou lidza 
tshilidzo tshawe.

Vha ita muzika wavhuḓi.

U kona u tamba bola na u lidza tshilidzo.

Ṱhama o takalela Takalani.

Vhuvhili havho vha a kona u tamba bola na u 
lidza tshilidzo.

Vha tshina vhoṱhe nga dakalo.

Vho tamba nga bola vho takala.


